
TURLI SUG‘ORISH TARTIBLARINING YEM-XASHAK  
EKINLARINING TUPROQDA QOLDIRGAN ILDIZ  
VA ANG‘IZ QOLDIQLARI MIQDORIGA TA’SIRI 

 
ABDALOVA GULISTON NURANOVNA  

Toshkent davlat agrar universiteti  
Agronomiya va agrotexnologiyalar kafedrasi dotsenti  

https://orcid.org/0009-0002-1600-1991  
SHIMBERGENOVA GULZINA JAKSILIKOVNA  

Qoraqalpog‘iston qishloq xo‘jaligi va agrotexnologiyalar  
instituti tadqiqotchisi 

 

Annotatsiya. Ushbu maqolada Qoraqalpog‘iston Respublikasining sho‘rlangan tuproqlari sharoitida 
yem-xashak ekinlarini yetishtirishda turli sug‘orish tartiblarining jo‘xori, sudan o‘ti va afrika 
qo‘nog‘ining tuproqdagi ildiz va ang‘iz qoldiqlari bo‘yicha ma’lumotlar keltirib o‘tilgan. 
Kalit so‘zlar: Qoraqalpog‘iston Respublikasi, sho‘rlangan tuproqlar, yem-xashak ekinlari, jo‘xori, sudan 
o‘ti, afrika qo‘nog‘i, ang‘iz va ildiz qoldiqlar. 
 
Аннотация. В данной статье приводятся данные об остатках сорго, суданской травы и 
корнеплодов и чернослива в почве африканской посадки при различных процедурах 
орошения при выращивании кормовых культур в условиях засоленных почв Республики 
Каракалпакстан. 
Ключевые слова: Республика Каракалпакстан, засоленные почвы, кормовые культуры, овес, 
суданская трава, африканская посадка, анчоусы и корневые остатки. 
 
Abstract. This article cites data on the remains of sorghum, Sudanese grass and roots and prunes in 
the soil of the African landing of various irrigation procedures in the cultivation of fodder crops in the 
conditions of saline soils of the Republic of Karakalpakstan. 
Keywords: The Republic of Karakalpakstan, saline soils, fodder crops, oats, Sudanese grass, African 
landing, anchovies and root residues. 

 
KIRISH 
Jaxon aholisi soni keskin o‘sishi kutilayotgan bir mahalda, suv tanqisligi 

sharoiti qiyinlashib borayotgan vaziyatlarda oziq-ovqat xavfsizligi global 
masalalarga aylanishi va bunday masalaning yagona yechimi sifatida ko‘p 
miqdorda oziq-ovqat mahsulotlarini yetishtirish, sut-go‘sht mahsulotlarini ishlab 
chiqarish dolzarbligini alohida ta’kidlash o‘rinli. Bugungi kunda dunyoda  
160 million gektar ekinlar ekiladigan maydonlarga sho‘rlanish darajalari turlicha 
ta’sir ko‘rsatib, yil davomida 1,5 million gektar maydonlar agrar sohada yaroqsiz 
holatga kelmoqda . Qurg‘oqchilik va iqlim o‘zgarishi tufayli chorva mollariga yem-
xashak yetishmasligi tufayli dunyo bozorida go‘sht va go‘sht mahsulotlarining 
narxi keskin ortishi kuzatilmoqda.  

Qoraqalpog‘iston Respublikasi sharitida chorvachilik fermer xo‘jaliklarida 
tuproqni organik moddalar bilan boyitish, meliorativ holatini yaxshilash, 
sho‘rlanishni kamaytirishga qaratilgan agrotexnik tabirlarni qo‘llash, ozuqa 

https://orcid.org/0009-0002-1600-1991

ekinlarini yetishtirish, yem-xashak ekinlarining sug‘orish agrotexnologiyasini 
ishlab chiqish va yuqori ko‘kat massasini olish hamda aholini arzon go‘sht va 
go‘sht mahsulotlari bilan ta’minlash uchun chorvachilik sohasining to‘yimli yem-
xashak bazasini mustaxkamlashga doir ilmiy-tadqiqot ishlarini o‘tkazish 
dolzarbdir.  

Paxtachilik ITI ning Oqqovoq stansiyasida 1973-1975 yillarda sudan o‘ti 
beda bilan qo‘shib ekish agrotexnikasi o‘rganilgan. Ekinlar don-o‘t ekadigan 
seyalkada 3 aprelda tor qatorlab ekilgan. Sudan o‘tining ekish me’yori 16 kg, 
bedaniki 24 kg/ga deb belgilangan. Qo‘shib ekishda komponentlarning ildiz 
tizimini rivojlanishi o‘rganilgan, tuproqda organik moddalarni to‘planishi 
aniqlangan. Tajribaning birinchi yili ang‘iz qoldiqlari eng yaxshi variantlarda 
23,51 s/ga, ildiz qoldiqlari 84,54 s/ga, shu jumladan, sudan o‘ti ildizi - 74,59 s/ga, 
beda ildizi - 9,40 s/gani tashkil qilgan. Tajribaning 2-3 yillari faqat beda ildizi 
tashkil qilgani uchun umumiy ko‘rsatkichlar kamaygan [1; s.1-58.; 2; s.32-35.; 3; 
s.120-124.; 4; 31-35-b; 5; 49-51-b.; 6; s.39-44;]. 

 

TADQIQOT USULLARI 
Tadqiqot o‘tkazish jarayonida dala tajriba ishlarida tuproqning agrofizik, 

agrokimyoviy xususiyatlari va o‘simlikda fenologik kuzatuvlar O‘zPITIning “Dala 
tajribalarini o‘tkazish uslublari”, “Методы агрофизических, агрохимических и 
микробиологических иследований в поливных хлопковых районах” uslubiy 
qo‘llanmasidan foydalanilgan holda olingan ma’lumotlarning variatsion – statistik 
taxlili B.A.Dospexovning “Методика полевого опыта” uslubi asosida tahlil 
qilingan. 

 

TADQIQOT NATIJALARI 
Organik moddalar miqdori tuproqning hisobiy qatlamida ko‘p miqdorda 

yoki kam miqdorda bo‘lishi, yoki unumdorligining past yoki yuqori bo‘lishi 
tuproqda qoladigan o‘simlik va ildiz qoldiqlari miqdoriga to‘g‘ridan to‘g‘ri bog‘liq 
bo‘ladi Qoraqalpog‘iston Respublikasining sug‘oriladigan yerlari unumdorligi 
past va sho‘rlanganligi bilan xarakterlanadi. 2023-2025 yillardla yem-xashak 
ekinlari ekishdan avval har yili qayta sho‘rlanish vujudga kelishi tufaylili tuproqni 
sho‘ri yuviladi, natijada oziq elementlarning bir qismi pastki qatlamlarga yuvilib 
ketadi. Yerga beriladigan organik o‘g‘it miqdori juda kam, o‘simlik qoldiqlari juda 
o‘z miqdorda bo‘lib, deyarli hamma maydonlarda tuproq unumdorligini 
pasaytiruvchi ekinlar ekilishi sababli tuproq unumdorligi yildan yilga pasayib 
bormoqda. Tuproqda o‘simliklar ildiz va ang‘iz qoldiqlari ko‘p qolishi va uning 
organik modda bo‘lib aralashtirilishi natijasida unumdorlik ortishi va suv-fizik 
xossalari yaxshilanishiga sabab bo‘ladi. 

Sug‘orish oldi tuproq namligi ChDNSga nisbatan 65-65-60% sug‘orish tartibi 
bo‘yicha sug‘orish agrotadbiri o‘tkazilishi natijasida hisobiy 0-50 sm tuproq 
qatlamida 4,67 t/ga, sug‘orish oldi tuproq namligi 70-70-60 % qatlam byo‘icha 
4,56 t/ga va sug‘orish oldi tuproq namligining ortishi va 75-75-65% bo‘yicha  
0-30 sm hisobiy qatlamda 3,58 tonna/gektariga va 30-50 sm hisobiy qatlamida 
1,49 t/ga teng bo‘lganligi qayd etilgan. Sudan o‘ti bo‘yicha 0-30 sm tuproqning 

hisobiy qatlamida 2,81 t/ga, 30-50 sm hisobiy qatlamda esa 0,96 t/ga teng 
bo‘lganligi aniqlangan, 0-50 sm hisobiy qatlamda bo‘lsa ushbu ko‘rsatkich  
3,70 tonna bo‘lgan, sug‘orish oldi tuproq namligi 70-70-60 % tartib bo‘yicha 
sug‘orishlar amalga oshirilganda 0-30 sm tuproqning hisobiy qatlamida 2,88 t/ga, 
30-50 sm qatlam bo‘yicha 0,98 t/ga va 0-50 sm tuproqning hisobiy qatlamida esa 
3,86 t/ga teng bo‘lganligi aniqlangan. 

1-jadval 
Yem-xashak ekinlarining ang‘iz va ildiz qoldiqlari, t.ga (2023 yil) 

Tuproq qatlamlari, sm 65-65-60% 70-70-60% 75-75-65% 

Jo‘xori 

0-30 3,41 3,37 3,58 

30-50 1,26 1,19 1,49 

0-50 4,67 4,56 5,07 

Sudan o‘ti 

0-30 2,81 2,88 2,97 

30-50 0,96 0,98 1,06 

0-50 3,70 3,86 4,03 

Afrika qo‘nog‘i 

0-30 3,19 3,20 3,44 

30-50 1,17 1,08 1,24 

0-50 4,36 4,28 4,68 

  

Sug‘orish oldi tuproq namlining ortishi va uning ko‘rsatkichi 75-75-65 % 
bo‘lganda 0-30 sm qatlamda 2,97 t/ga, 30-50 sm qatlamda 1,06 t/ga va 0-50 sm 
qatlamda jami gektariga 4,03 tonna bo‘lganligi aniqlangan. Afrika qo‘nog‘i 
bo‘yicha ushbu ko‘rsatkichlar yuqoridagilarga mos rvishda 0-50 sm tuproqning 
hisobiy qatlami va sug‘orish oldi tuproq namliklari bo‘yicha 4,36; 4,28 va  
4,67 t/ga teng bo‘lganligi aniqlangan. 

 
XULOSA 
Qoraqalpog‘iston Respublikasi sho‘rlangan tuproqlari sharoitida yem-

xashak ekinlarini sug‘orish oldi tuproq namligi cheklangan dala nam sig‘imiga 
nisbatan 75-75-65% sug‘orish tartibida yuqori pichan hosili yetishtirish bilan bir 
qatorda tuproqda ang‘iz va ildiz qoldiqlari miqdori ham boshqa sug‘orish 
tartiblariga nisbatan yuqori bo‘lganligi aniqlangan. 

